
Här Fernand Etgen 

President vun der Deputéiertechamber 

19, um Krautmaart 

L-1728 Lëtzebuerg 

Lëtzebuerg, den 11. Mee 2021 

 

Här President, 
 
Sou wéi d’Chambersreglement et virgesäit, bieden ech Iech, dës parlamentaresch Fro un d’Madamm 
Gesondheetsminister weiderzeleeden. 
 

A menger parlamentaresch Fro Nummer 4008 hat ech d’Madamm Gesondheetsminister 
gefrot, ob d’Patienten an de Lëtzebuerger Spideeler d’Méiglechkeet hätten, sech déi 
schrëftlech Kommunikatioun an enger vun eisen dräi administrative Sprooche vun hirem Choix 
ginn ze loossen. An hirer Äntwert huet d’Madamm Gesondheetsminister just drop verwisen, 
datt de Patient seng selwer verfaasste schrëftlech Kommunikatioun an der administrativer 
Sprooch vu sengem Choix dierft eraginn.  
 
Duerfir géif ech der Madamm Gesondheetsminister nach gär des Nofro stellen:  
 

1) Huet de Patient vis-à-vis vun de Spideeler en Usproch dorop, fir sech déi hie 
betreffend schrëftlech Kommunikatioun (Ufroen, Formulairen, Informatiounen, 
Kontrakter, Attester, Diagnosen, asw.) op der administrativer Sprooch vu sengem 
Choix ausstellen ze loossen? Wann net, firwat net?  
 

Mat déiwem Respekt, 
 

Fred Keup 
Deputéierten 

 


